
پرۆژكتەر یا با واتەیەكی دیكە داتاشــۆ لەم ســەردەمەدا شــوێنی ســینەمای گرتۆتەوە، ئەگەر 
پرۆژكتەرێكی جۆری CineHome HT2550 هەبێت، ئەوە بەو مانایە لە سینەمایەكی باش سوود 

وەردەگرێ.. ئەم پرۆژكتەرە كوالیتی نیشاندانی K4ە و كوالیتی نیشاندان زۆر ئاست بەرزە..
هەرچەندە ئێســتا تەلەڤزیۆنە مەزنەكان كە شاشــەیان ســەد ئینجە شــوێنی ســینەمای گرتۆتەوە، 

بەڵام ئەم تەلەڤزیۆنانە هەم گرانباین و هەم لەماڵەوەش شوێنێكی تایبەتیان دەوێت..
پرۆژكتەری ناوبراو بۆ نیشــاندان پێویســتی بە تابلۆیەكی ســپی نییە بەڵكو لە هەموو شــوێنێك 

دەتوانێت نیشان بدات بە جۆرێك كە زۆر سروشتی دێتەبەرچاو..

سینەمایەك بۆ ماڵەوە

كۆمپانیــای tesla كــە چالاكییەكانــی زیاتــر لــە بــواری بەرهەمهێنانــی دابینكردنی 
وزە بــۆ ئــەو ئۆتۆمبیلانەیــە كــە بە وزەی باتــری دەڕۆن و نیازی هەیــە گۆڕانكارییەكی 
گەورە لە بواری دابینكردنی وزە بۆ ئۆتۆمبیلە شەحنكەرەوەكان دابین بكات، لەم رۆژانەدا 
پاوەربانكێكــی بــۆ ئامێــرە دیجیتالییــەكان بەرهــەم هێنــا، پاوەربانكەكــە باترییەكــی بەهێزە و 

ستایلەكەی ناوازە و سەرنجراكێشە..
پاوەربانكەكــە دەتوانێــت وزەی 3350 میلــی ئامپــەر لــە خۆیــدا كۆبكاتەوە، 

جیــاوازی لەگــەڵ پاوەربانكەكانی دیكە ئەوەیە شــەحنی خێراییە، واتە بە 
خێرایی ئامێرەكان شــەحن دەكاتەوە، قەبارەكەی بچووكە، شــوێنی 

دوو كێبڵی تایبەتی ئەندرۆید و ios هەیە.. 

پاوەربانكی تێسلا ستایلێكی ناوازە

سەگە رۆبۆتییەكان ئەركی چاودێری ئەنجام دەدەن

كۆمپانیای لینۆڤۆ لەم یەك دوو ساڵەی دواییدا چالاكییەكانی لە بواری بەرهەمهێنانی 
ئامێــرە دیجیتالییەكانــدا چڕتر كردۆتەوە، هەوڵدەدات ململانێیەكی بەهێز لە گۆڕەپانەكەدا 

بكات و خۆی بگەیەنێتە لوتكە، تا رادەیەكیش سەركەوتنی بەدەستهێناوە..
لەم دواییەدا لینۆڤۆ تەبلێتی جۆری TB-X804 بەرهەم هێناوە.. تەبلێتەكە شاشــەكەی 
10 ئینجە.. لە كوالیتی 1920 لە 1200 پیكســل ســوود وەردەگرێ واتە فول ئیچ دی.. 
یەكــەی لێكدانــەوەی واتە پرۆسیســەرەكەی 8 یەكەی ناوەكییــە.. رامەكەی 4 گیگابایتە، 
میمۆری ناوخۆی 64 گیگابایتە. كامێرای پشتەوەی 8 میگاپیكسلە و هی پێشەوەی 5 

میگاپیكسلە.. سیستەمی ئەندرۆیدی 7ی لەسەرە.

كەی 
بایلە

رە مۆ
رینتە

پ

روید
پولا

تایبەتمەندییەكانی 
نوێترین تەبلێتی لینۆڤۆ

جیهانــی رۆبــۆت وەك بیرۆكــە جیهانێكــی نــوێ نییــە، بــەڵام وەك كــردار ئەركــەكان رۆبــۆت ئەنجامیــان 
بدات هەمووی چەند ســاڵێك تێناپەڕێ.. زۆرجاران رۆبۆتەكان و ئەركەكانمان ناســاندوون.. لێرەشــدا باســی 

سەگێكی رۆبۆتی نوێ دەكەین..
كۆمپانیای )بۆستۆن داینامێكس( رۆبۆتێكی نوێی سەگ شێوە بەناوی )SpotMini( بەرهەم هێناوە، 
دیــارە پێشــتریش رۆبۆتێكــی بــەم نــاوە هەبووە، رۆبۆتــە نوێیەكە ڤێرژنــە پێشــكەوتووەكەیەتی، كە چەندین 

گۆڕانكاری تێدا كراوە، بۆ نموونە جوڵەكانی دەســت و لاقەكانی تەواو سروشــتی خۆ دەنوێنێن و دانیشــتن و 
هەستانەوەی وەك سەگێكی راستی دەچێت، بەڵام ئەركی چاودێری وردتر و كارامەتر لە سەگی راستی بەڕێوە 

دەبات.. لە هەموو لایەكەوە وێنەی ئەوكەســە دەگرێت كە نزیكی ســنووری دەكەونەوە، ئەو كەســانە دەناســێت كە 
پێشتر پێیان ناساندووە.. نەك وێنەگرتن بەڵكو دوای كەسەكانیش دەكەوێت، گەر بیانهەوێ زیانی پێبگەیەنن و تەقە 

بكەن خۆی دووردەخاتەوە و پەنا دەدات... كەسە گومان لێكراوەكان لە بن بەربەستیش دەناسێ...

لــەم ســەردەمەدا وێنەكێشــان بــە مۆبایل یان بــە كامێرای دیجیتالی ئاســانترە لە 
هەناسە هەڵكێشان، لە یەك خولەكەدا دەیان وێنە بگرە.. بەڵام كێشەی ئەم سەردەمە 
ئەوەیــە كــە وێنــەكان كەمتر دەچنە ســەركاغەز و نەوەی ئێســتا ئەلبۆمی نییە..  
هەرچەنــدە بــە بەراورد بە ســاڵانی زوو شــوردنەوەی وێنەكان و خســتنە 
ســەركاغەزیان زۆر ئاســانتر بــووە، پرینتــەرە تایبەتییەكان شــوێنی 

تاقیگەی شوردنەوەی وێنەیان گرتۆتەوە..
دەكاتــە  مۆبایلەكانتــان   moto mods polaroid ئامێــری 
لــە وێنەكــە را دیــارە  پرینتەرێكــی ســەربەخۆ، هــەروەك 
مۆبایلەكــەوە،  نــاو  دەچێتــە  چوارچێوەیــەك  وەك 
وێنەكانــی ســەر مۆبایلەكــە بــە قــەوارەی 2 
لەســەر 3 ئینــج چــاپ دەكات..بەهــۆی 
ئەو پرینتەرەوە بە ئاســانی وێنەكانی ســەر 
فەیســبوك،  وەك  كۆمەڵایەتییــەكان  تــۆڕە 

ئینستاگرام و گوگل فوتۆ چاپ دەكرێن..

هەر جارە و وەڵامی پرسیارێك

خوێنەرێكی بەڕێز دەپرسێت ئەو پرۆگرام و ئەپلكەیشنانەی كە بۆ 
ســەر مۆبایلەكــەم دایان دەبەزێنم، كێشــەی ئەمنیەتیان نییــە، یانی ئەوانە 

سیخوڕی ناكەن بەسەر موبایلەكەمەوە؟
خوێنــەری بەڕێــز، بەڵــێ ئــەوان بــە باشــی دەتوانــن بەهــۆی پرۆگرامەكەیانــەوە 
كۆنترۆڵت بكەن، چونكە خۆت لەسەرەتادا كە داوات لێدەكات من كامێراكەت، پەیامەكانت، 
پەیوەندییەكانــت ..تــاد چاودێــری دەكــەم، تۆش ئیزنــی پێدەدەی، ئەویش ئەگــەر نیازی هەبێت بە 
ئاســانی لــە رێــگای پرۆگرامەكــەوە دەتوانێت موبایلەكە بخاتە ژێر چاودێرییــەوە..  هەرچەندە دەتوانرێ 
ئەوكاتەی كە پرۆگرامەكە دادەبەزینی ئیزنیان پێنەدەی كۆنترۆڵی مۆبایلەكەت بكەن... بەڵام ئەوەی جێگای 

دڵخۆشییە، كۆمپانیایەك زانیارییەكانی سەر مۆبایلەكەی تۆ و كەسانی دیكەی بۆ گرنگ نییە..

كیبۆرد واتە تەختەی دوگمەكان و گرنگترین ئامرازی كۆمپیوتەر و لاپتۆپە، بەبێ 
كیبۆرد بەكارهێنەر ناتوانێ هیچ سوودێك لەو ئامێرانەی ئاماژەمان پێدا وەربگیرێت.. 
كۆمپانیــای razer كــە گرنگــی بە بەرهەمهێنانی ئامێری تایبەت بە گەیم دەدات، وەك 
لاپتۆپی تایبەت بەگەیم و كۆمپیوتەری تایبەت بە گەیم و ماوســی تایبەت بە گەیم، 
 BlackWidow Ultimate لــەم ماوەیــەدا كیبۆردێكی تایبەتی بە گەیمیشــی بەنــاوی
بەرهەمهێنــاوە.. كیبۆردێــك دژە تەڕبــوون و ئاوتێچــوون و هەڵنەگرتنــی تــۆز و خۆڵ.. 
كیبــۆردی گەیمینگــی رێــزەر بــە چەنــد ســایزێكی جیاجیا بەرهــەم هاتووە بــۆ ئەوەی 
كــە ئەوانــەی حــەز لــە كیبۆردی مــەزن دەكەن كیبــۆردی گەورە بەكاربێنــن و ئەوانەی 
كیبۆردی بچووك كە لەســەر مێزە بچووكەكان جێگایان بێتەوە كیبۆردی بچووك بەكار 

بێنن..
كیبۆردەكە پرۆگرامێكی تایبەتی لەگەڵدایە بۆ ئەوەی كە دوگمەكانی كیبۆردەكە بە 
پرۆگرام بكرێن، بەو مانایەی هەر دوگمەیەك تایبەت بكرێ بە ئەنجاندامی فەرمانێك..

كیبۆردی رێزێری تایبەت 
بە گەیم

میمۆری لە كامێرای دیجیتالیدا و تەنانەت لە مۆبایلیشدا رۆڵی گرنگ هەیە، میمۆری زۆر ئەركت لە 
كۆڵ دەكاتەوە، ئەوانەی كامێراڤانی پیشــەیین دەزانن لە زۆر كات پێویســتیان بووە وێنەی زیاتر بگرن بەڵام 

بەهۆی نەمانی جێگای داكردن لە میمۆریدا نەیانتوانیوە..
كۆمپانیــای سەندیســك لــەم ماوەیــەدا پێوانەییەكــی نوێی لە میمــۆری قەوارە زۆر تۆمــار كرد، میمۆری 
400 گیگابایتــی سەندیســك دەبێتــە گۆڕانكارییــەك لە هەڵگرتنی زیاتری وێنە لــە كامێرادا.. لە میمۆری 
400GB SanDisk Ultra microSDXC UHS-I card دا دەكرێــت 40 كاتژمێــر ڤیدیــۆی فــول ئیــچ دی 

یــان 120 هــەزار وێنــە بە كوالیتی بەرز تۆمــار بكەی.. خێرایی 
گواســتنەوەش لــەم میمۆرییــەدا زۆرە دەكرێت 1200 وێنە لەیەك 

خولەكدا بگوازێتەوە..

سەندیسك میمۆری 400 گیگابایتی بەرهەم دێنێ

نانی
بۆ دا

سایتێك 

 وێنە
ەسەر

ین ل

زۆر جاران پێویســت دەكات دێڕە شــیعرێك یان وتەیەكی جوان، 

یــان پۆســتێكی خــۆت لــە تۆڕێكــی كۆمەڵایەتیــدا لەســەر وێنەیەك 
بنووســی، نازانی ســوود لە چ پرۆگرامێك وەربگری، راســتە فۆتۆشــۆپ 

و پرۆگرامەكانــی دیكــە ئــەو كارە دەكــەن، بــەڵام پرۆگرامــەكان یــان لەســەر 
كۆمپیوتەركــەت نیــن یــان شــارەزاییت نییــە لەســەریان، لەكاتێكی بەشــێوەیەكی ئۆنلان 

ســوود لە ســایتی twithelper وەربگرە، هەموو ئەو شــتانەی كە پێویســتن بۆ نووســین لەسەر 
وێنــە لــەم ســایتەدا بــە ئاســانی جێبەجێ دەكرێن، قەبــارە و جۆری فۆنتەكە و وێنەی مەبەســت  و 

ئیفكتی جۆراوجۆر لە سایتەكەدا هەن...

IT

ئەم ســەردەمە هیچ شــتێك ئاســانتر نییە لە وێنەگرتن، لە هەر شوێنێك مۆبایلەكەت دەربێنە و وێنە 
بگــرە، وێنــە لــە سروشــتدا وەك وێنــە لەنــاو بەفر و بــاران و دیمەنــی سروشــتی وەرزەكان.. بەڵام قەت 
بیرت لەوەكردۆتەوە یان ویســتووتە وێنەكانت كە ســەیر دەكەی هەمان چێژی شــوێنە سروشــتییەكەت 
پێببەخشــێ، واتــە وێنــەكان لەســەر كۆمپیوتــەر گیانیان بكەوێتــە بەر و زینــدوو خۆبنێوێنن.. بەڵێ بە 
پرۆگرامی Nature Illusion Studio بە ئاسانترین شێوە وێنەیەكی زیندوو لە وێنە بێ گیانەكانتان 

دروست بكەن. بەشێك لەو ئێفكتە سروشتیانەی پرۆگرامەكە بە وێنەكانی دەبەخشێ ئەمانەن:
- زێدەكردنی ئاو و هەوا و بەفر و باران لەسەر وێنە..

- زیادكردنی ئێفكتی دەنگی وەك، دەنگی گژەی با شەپۆلی دەریا و دەنگی باڵندەكان و..تاد.
- زیادكردنی شەش جۆر شەپۆل و جوڵەی ئاو لەناو وێنەكاندا..

دادێت  رۆژێك  گرتۆتەوە،  وەرزشی  باشی  راهێنەرێكی  شوێنی  ئێستا  مۆبایل 
بە  تایبەت  ئەركی  زۆر  ئێستاكە  هەر  بدات،  ئەنجام  دكتۆرێكیش  ئەركەكانی 

پزیشكی ئەنجام دەدات.. 
سۆنەر )سۆنۆگرافی( لە شوێنی تایبەتی خۆی و بە ئامێری تایبەتی 
پسپۆری  مارتین(  )جۆن  دكتۆر  ئەمساڵ  بەڵام  ناكرێت،  نەبێت  خۆی 
But-(  نەشتەرگەری دەمار، ئامێرێكی سۆنەری گیرفانی واتە ئامێری
terfly IQ( لەبری ئامێرە گەورەكانی سۆنەر بۆ دەستنیشانكردنی گرێی 
شێرپەنجەیی بەكارهێنا.. ئامێرەكە كاتێك لە مۆبایلی ئایفۆن دەخرێ، ناو 

جەستە وەك ئامێری سۆنەر بە شێوەی رەش و سپی نیشان دەدا.
هۆشی  پرۆگرامی  هەوڵدایە  لە  ئامێرەكە  بەرهەمهێنی  كۆمپانیای 
دەستكرد بۆ سۆنەرە گەڕۆكەكە دابنێ بۆ ئەوەی كەسانی ئاسایی جگە 
لە دكتۆرەكانیش بتوانن نەخۆشییەكانیان دەستنیشان بكەن. هەرچەندە 
ناكرێت وەك ئامێرێكی پێشكەوتووی سۆنەر سوود لە ئامێری ناوبراو 
تایبەت  گرنگی  سەرەتاییەكان  دەستنیشانكردنە  بۆ  بەڵام  وەربگرین، 

بەخۆی هەیە..

